
F’din il-Ġimgħa Mqaddsa

ejjew ningabru 
ħalli flimkien

u fis-skiet ta’ qalbna

ngħannu 

din il-għanja ta’ tama.

Ejjew 

Inħallu din l-ġrajja ta’ tama

Tfakkarna

Li anke fil-mumenti mdallam tal-ħajja

Xejn ma hu mitluf.

Meta nħarsu lejn il-ħajja li qed ngħixu fid-dinja tallum,

b’dak kollu li qiegħed jgħakkisna u jgħaffiġni

u jisirqilna l-umanità tagħna,

ninħakmu bl-anzjetà: 

anzjetà li spiss iġġorna magħha

u ma tħallinix nieħdu r-riedni tal-ħajja f’idejna.

Spiss jiġri li

Meta inġarrbu mill-qrib xi għawġ jew tbatija ,

naqtgħu qalbna.

Meta nintlaqtu minn xi diżgrazzja 

li tħalli vittmi innoċenti,

nispiċċaw nitilfu kull tama, fiduċija u direzzjoni 

mhux biss fina nfusna imma ukoll fit-twemmin u l-valuri li nħaddnu.

Dak li konna nemmnu fih bis-shiħ u bil-qawwa tagħna kollu jiċċajpar 

u nħossuh mbiegħed u forsi ma jgħamilx aktar sens. 

Imma mhux kollox hu mitluf.

Iva mhux kollox mitluf –

Għax bħal ma gara lil Ġob meta tilef kollox,

anke aħna

meta f’dawn il-mumenti diffiċli.

nħossu li tlifna kollox,

xorta nibqgħu nfittxu 

u nagħrxu għas-sens aħħari tal-ħajja.

F’mumenti bħal dawn 

għandna l-eżempju ta’ Abraham, 

li kif jikteb Pawlu fl-ittra lir-Rumani:
Anke meta ma kellux għaliex jibqa’ jittama, 
Abraham ittama u emmen.
Fil-fatt

f’dawn il-mumenti mdallma tal-ħajja,

meta nħossu li l-fidi u t-tama jkunu kważi ntfew għal kollox,

xorta waħda rridu nibqgħu nfittxu li nemmnu.
Xorta waħda irridu nibqgħu nittamaw.

Għax din hija esperjenza komuni ta’ ħafna minna fil-ħajja ta’ kuljum: 

li temmen u tittama kontra kull tama.

U dan narawħ ukoll f’kuntest akbar 

tal-ħajja soċjali.

Ejjew niftakru fil-versi li hemm f’salm 42:

Għaliex tintelaq, ruħ tiegħi, u titħawwad ġewwa fija? Ittama f'Alla.

Ejjew flimkien inġeddu u nqawwi l-fidi u t-tama tagħna
U nibqgħu nemmnu nafdaw fil-Mulej.

Għax hu is-salvatur ta’ dawk li tilfu kull tama.

U t-tama li npoġġu fih ma tqarraqx bina. 
L-ewwel stazzjoni :  Ġesù f’agunija fil-ġnien taż-żebbuġ

Qari minn Luqa (22 :39-44)
Mbagħad Ġesù ħareġ 

u mar bħas-soltu fuq l-Għolja taż-Żebbuġ, 

u d-dixxipli wkoll marru miegħu.

Kif wasal hemmhekk qalilhom: 

"Itolbu li ma tidħlux fit-tiġrib."

Mbagħad tbiegħed minnhom 

daqs tefgħa ta' ġebla, 

u nxteħet għarkubbtejħ jitlob

u jgħid: 

"Missier, 

jekk inti trid, 

warrab minni dan il-kalċi! 

Iżda tkun magħmula r-rieda tiegħek, 

u mhux tiegħi."

Deherlu anġlu mis-sema 

biex jagħmillu l-qalb,

imma hu ħass dwejjaq tal-mewt fuqu 

u beda jitlob b'ħerqa akbar. 

L-għaraq sarlu 

bħal qtar tad-demm iċarċar sa l-art.

Ġesù ħass id-dwejjaq,

Id-dwejjaq tal-mewt fuqu.

Quddiem it-tbatija Ġesù beża.

U bil-biża’
l-għaraq sarlu bħal qtar tad-demm iċarċar sal-art.

Id-dnub tal-umanità kien qed itaqqlu, jgħaffġu u jniżżlu l-isfel.

Imma 

aktar ma żdiedet il-biża’
Aktar fittex li jitlob bil-ħerqa.

It-tbatija tibqa dejjem sfida għalina.

Meta nġarrbu t-tbatija, inħossuna waħedna.

Ninsew nitolbu 

U nħallu il-piż tal-uġiegħ ittaqqalna 

U jniżżilna l-isfel.

Imma jekk induru lejn Alla,

l-ispirtu tagħna jissaħħaħ u jikber

u nkunu ta’ faraġ għall-ħutna 

fiż-żmien diffiċli li jkunu qed iġġarrbu.

Kristu għadu qed ibati 

Għadu qed ibati

f’dawk id-dixxipli tiegħu 

li huma ippersegwitati.

Fi żmienna

Ma jonqsux il-martri fi ħdan il-komunità nisranija.

Kristu għadu qed imut fostna.

Ejjew niftakru  f’dawk li qed iġġarrbu 

xi forma jew oħra tat-tbatija.

Meta nħarsu lejn

Il-misteru tat-tbatija 

bid-dawl tal-fidi 

nintebħu li dan il-misteru

Għandu aspett li ma jidhirx:

Dak tal-fidwa.

Nitolbu għall dawk kollħa li jemmnu fi Kristu
U qed iggarrbu it-tbatija f’ħajjithom 

Ħalli jemmnu dejjem aktar 

li fit-tiġrib tagħhom 

qed ikompli x-xogħol ta’ fidwa li beda Kristu,

U huma ukoll issir jistgħu jsiru għajn ta’ tama 

Għal ħuthom il-bnedmin.
Missierna….
It-tieni stazzjon : Ġesù tradut minn Ġuda u jwaqqaf lil Pietru milli juża l-vjolenza 

Qari minn Luqa u minn Mattew (Lq 22 :47-50, Mt 26: 52,56)

Kif kien għadu jitkellem, 

waslet ġemgħa nies. 

Quddiem kien hemm dak li jismu Ġuda, 

wieħed mit-Tnax, 

u dan resaq lejn Ġesù biex ibusu.

Imma Ġesù qallu: 

"Bewsa għażilt, 

Ġuda, biex tittradih lil Bin il-bniedem?"

Dawk ta' madwaru, 

meta raw x'kien ġej, qalulu: 

"Mulej, tridx nagħtu bis-sejf?"

U wieħed minnhom 

ta daqqa ta' sejf 

lill-qaddej tal-qassis il-kbir 

u qatagħlu barra widintu l-leminija.

Mbagħad Ġesù qallu: 

"Erġa' daħħal sejfek f'postu 

għax kull min jaqbad is-sejf, 

bis-sejf jinqered.”

Mbagħad id-dixxipli kollħa telquh u ħarbu.

Wieħed mill-ħbieb intimi,

Wieħed tal-qalba

kellu jkun li jiċħad lill-Imgħallem tiegħu.

U fuq kollox: b’bewsa – sinjal ta’ mħabba u intimità.

Il-mod kif Ġesù 

għix dal mument vjolenti fil-ħajja tiegħu
għandu messaġġ qawwi 

għal żmienijietna.
Il vjolenza  ġġib aktar vjolenza

Ħekk jgħid lil Pietru.

Il-vjolenza ma tintrebaħx b’aktar vjolenza,
imma bl-imħabba

Għax l-imħabba biss tista’ tasal 

Biex taħkem tibdel, u tirbaħ il-qlub vjolenti.

Ġesù jmiss lil qaddej tal-Qassis il-Kbir

Wieħed minn dawk li waqgħu fuqu b’mod vjolenti,
u jfejqu.

Il-bniedem tad-dinja tal-lum

mdawwar u maħkum b’tant vjolenza

għad għandu bzonn ġesti qawwija  bħal dawn;
ġesti u għemmejjel

imqanqal minn imħabba 

li tmur ‘il hinn mill-konflitti mmedjati.

Mulej Ġesù,

Fakkarna li 

Fiz-zmien ta’ konflitti bejn il-bnedmin,

bejn gruppi etniċi u religjuzi

bejn nazzjonijiet,

bejn interressi ekonomiċi u politiċi,

l-konflitti u l-vjolenza mhumiex is-soluzzjoni.
Fakkarna li r-risposta għall-konflitti u l-vjolenza

tinsab 

Fl-imħabba, il-persważjoni u r-rikonċiljazzjoni.

Anke meta jidher li mhux qed naqblu u mhux ser naslu,

Xorta nkunu qed nizirgħu żerriegħa ta’ paċi,

Li tagħmel  il-frott fi żmienha.

Għax hawn tinsab 

Il-vera qawwa tal-kawza tagħna 

– fir-rispett sħiħ għall-persuna tal-bniedem.
Missierna….

It-tielet stazzjon :  Ġesù quddiem is-sinedriju

Qari minn Mattew (26:62-66)

Il-qassis il-kbir 

qam u qallu: 

"Xejn ma twieġeb? 

X'inhuma jixħdu dawn kontra tiegħek?"

Imma Ġesù baqa' sieket. 

Mbagħad il-qassis il-kbir qabad u qallu: 

"Aħlifli fuq Alla l-ħaj 

u għidilna jekk intix il-Messija, Bin Alla."

Qallu Ġesù: 

"Inti qiegħed tgħidu. 

U ngħidilkom ukoll: 

Min issa l-quddiem 

għad taraw lill Bin il-bniedem 

bilqiegħda n-naħa tal-lemin 

ta’ dak li jista kollox u gej fuq is-sħab tas-sema’’.

Mbagħad il-qassis il-kbir 

ċarrat ilbiesu u qal: 

"Din dagħwa! Xi ħtieġa għandna iżjed ta' xhieda? 

Ara, smajtuħa issa d-dagħwa!

X'jidħrilkom?" 

Huma weġbuħ u qalu: 

"Ħaqqu l-mewt!"

Fl-istorja tal-bniedem

F’kull rokna tad-dinja

Kien hemm 

u għad hemm nies innoċenti  u bla ħtieja 

li battew jew għadhom qed ibatu.

Nies li mietu 

jissieltu għall-libertà, l-ugwaljanza u il-ġustizzja.

Insibu li min qed jiġġieled favur iż-żgħir u l-battut

Dawk li fi kliem il-Profeta Iżaija:

ifittxu d-dritt, 

isewwu l-inġustizzji, 

jiddefendu l-iltim, 

jaqbżu għall-armla.

Kull min jitħabbat f’din il-hidma 

favur emarġinat u l-minsi 

bl-istess spirtu li ħaddan Kristu

jwassal tama li min tilifha 

u messaġġ għal konverzzjoni u tiġdid tal-qlub 

lil dawk li qed iħaddnu il-ħażen.

Kristu ma jiġġielidx favur il-ġustizzja 

billi jqanqal ir-rabja ta’ poplu 

lejn dawk li qed jaksuhom u jgħaffġuhom, 

rabja li tista twassal għall-forom oħra u akbar ta’ inġustizzji.

Kristu jissielet favur l-inġustizzja

billi juri l-għadu s-sewwa tal-kawża li qed tiġġieled għalija

u billi iqajjem fil-qalb ta’ min qed jgħakkes

ir-rieda għall-ġejjieni aħjar u aktar ġust.

Dan hu il-messagg tal-Imgħallem tagħna

Messaġġ tan-non vjolenza

Iġġifieri ċ-ċaħda għall-użu ta’ kull forma tal-vjolenza.
Hu l-istess messaġġ li ħaddan Maħatma Għandi 

u li wasal biex l-Indja tinħelles.  
Missierna….
Ir-raba’ stazzjon: Ġesù miċħud minn Pietru

Qari minn Luqa (22: 54-62)

Mbagħad qabdu lil Ġesù 

u ħaduħ magħhom, 

u daħħluħ fil-palazz tal-qassis il-kbir. 

Pietru baqa' miexi warajhom mill-bogħod.

Meta mbagħad qabbdu n-nar f'nofs il-bitħa 

u nxteħtu bilqiegħda madwaru, 

Pietru mar qagħad bilqiegħda f'nofshom.

Imma kif kien hemm bilqiegħda maġenb in-nar, 

ratu waħda qaddejja, 

waħħlet għajnejha fuqu u qalet: 

"Dan ukoll kien miegħu."

Iżda hu ċaħad u qalilha: 

"Mara, anqas biss nafu!"

Wara ftit rah xi ħaddieħor, u qallu: 

"Int ukoll wieħed minnhom." 

Imma Pietru wieġbu: "Le, sieħeb, m'iniex!"

Għaddiet xi siegħa 

u raġa' kien hemm ieħor li beda jisħaq u jgħid: 

"Iva, tassew, dan ukoll kien miegħu, 

għax dan ukoll mill-Galilija."

Iżda Pietru qallu: "Ma nafx x'inti tgħid, sieħeb." 

U minnufiħ, kif kien għadu jitkellem, is-serduk idden.

U l-Mulej dar u ħares lejn Pietru; 

u Pietru ftakar fil-kelma li l-Mulej kien qallu, 

'Illum, qabel ma jidden is-serduk, 

inti tkun ġa ċħadtni tliet darbiet.'

U ħareġ 'il barra jibki b'qalbu maqsuma.

Pietru 

kien jemmen u anke jiftaħar 

li kien ħabib fidil ta’ Ġesù.

Fi kliemu stess:

Kien lest li mal-Mulej imur  l-ħabs, 

Anke kien saħansitra lest li jieħu l-mewt ukoll.

Imma quddiem qaddejja sempliċi

Jibża u jirtira kollox.

Quddiem din id-djufija tal-bniedem 

ninħasdu 

u naqgħu 

u niġġarfu.

U għalhekk li

Ġesù jitlob minna li 

dejjem nisru u nitolbu.

Iħeġġiġna biex 

ftit ftit immutu għalina nfusna

ħalli bħal ma qal Ġwanni l-Battista

niċkienu aħna ħalli jikber hu.

Ġo qalb kull wieħed u waħda minna 

hemm glieda dejjiema:

Ġlieda 

bejn il-bniedem il-ġdid u l-bniedem il-qadim.

U spiss ma nintebħux b’dan il-konflitt kontinwu 

Li jkun hemm għaddej go qalbna.

Meta l-ħarsa ta’ Pietru 

ltaqtat mal-ħarsa ta Ġesù,

Pietru

għaraf b’din it-taqtiegħa li kienet għaddejja f’qalbu.

U meta ntebbaħ bid-dgħufija tiegħu
beka.

Aktar tard fil-ġrajja li qed infakkru,

Ħadd ta’ wara Ħadd il-Għid

Tumas ġralu l-istess.

Iltaqa mal-Mulej u 

Intebaħ bil-konflitt li hemm f’qalbu

u  bin-nuqqas ta’ fedeltà tiegħu 

u bi tnehida  ħierġa minn qalb maqsuma

stqarr:

"Mulej tiegħi u Alla tiegħi!".

L-istess Pawlu,

fid-dawl ta’ Kristu rxoxt,

induna ukoll b’din it-taqtigħa li hemm fil-qalb

bejn il-bniedem il-qadim u l-bniedem il-ġdid
u bl-għajnuna tal-Ispirtu 

rebaħ din l-isfida 

tant li fl-aħħar wasal biex jgħid:

“Mhux jien ngħix, 

imma Kristu li jgħix fija.”

Missierna….
Il-ħames stazzjon:  Ġesù iġġudikat minn Pilatu  

Qari minn Luqa (23, 22-25)

Pilatu, 

Għat-tielet darba qalilhom: 

"Imma dan x'għamel ħażin? 

Ma sibt fiħ ebda ħtija li ħaqqħa l-mewt. 

Mela nagħtih is-swat u nitilqu."

Iżda huma 

b'ħafna għajat 

baqgħu jinsistu u jitolbu 

li jkun imsallab, 

sakemm fl-aħħar għaddiet tagħhom.

Għalħekk Pilatu qatagħħa li jsir kif talbu huma.

Telqilhom lil min talbu, 

jiġifieri lil dak 

li kien mitfugħ il-ħabs minħabba rewwixta u qtil, 

u lil Ġesù tahulhom bħalma xtaqu.
Dak li kien jimporta u jinteressa lil Pilatu

Ma kienx li issir ġustizzja ma l-akkużat;
li kien jimporta u jinteressa lil Pilatu

kien l-interessi personali u professjonali tiegħu.

Imma dan l-aġir tiegħu xorta waħda

la għenu issa,
fil-kaz li kellu quddiemu,
u lanqas aktar il-quddiem fil-karriera politika tiegħu.

Quddiem l-persuna retta u ta’ integrità ta’ Ġesù
Pilatu baqa mibluħ u mifxul. 

Pilatu ma kienx interessat fil-verità.

Tbiegħed minn Kristu waqt li lissen:

“Il-verita x’inhi?”

Din l-indifferenza quddiem il-verità
hija esperjenza komuni fil-ħajja ta’ kull wieħed u waħda minna.

Illum sar biss jinteresana 

dak li jagħtina sodisfazzjoni u pjaċir issa u fl-immedjat.

Nikkuntentaw bi tweġibiet superfiċjali.

Id-deċizzjonijiet tagħna

noħduhom mhux fuq prinċipji u valuri li nħaddnu

imma fuq dak li jaqblilna f’dak il-ħin 

u skont l-opportunità jew sitwazzjoni.

Spiss qed nispiċċaw nagħmlu għażliet 

li huma moralment irresponsabli:

Għażliet li ma jfittxux l-gid aħħari tal-persuna umana 

u tal-ġid kommuni tal-familja tal-bnedmin.

Huwa biss 

meta infittxu li nibnu u nieħdu id-deċiżjoniet tagħna

Fuq il-kelma ta’ Alla

Li nistgħu ngħixu 

l-valur sħiħ u veru tal-ħajja 

fis-soċjetà tallum.

Missierna…

Is-sitt stazzjon :  Ġesù ifflaġellat u nkurunat bil-kuruna tax-xewk

Qari minn Mattew (27 : 26-30)

Pilatu, 

wara li ta is-swat lil Ġesù, 

tahulhom biex isallbuh.

Mbagħad is-suldati tal-gvernatur 

ħadu lil Ġesù fil-Pretorju, 

u ġabru quddiemu lil sħabhom kollħa.

Neżżgħuh, 

u xeħtulu fuqu mantar aħmar skur;

qegħdulu fuq rasu kuruna minsuġa mix-xewk 

u qasba f'idu l-leminija, 

nxteħtu għarkubbtejhom quddiemu, 

u qagħdu jiddieħku bih u jgħidulu: 

"Is-sliem għalik, sultan tal-Lhud!"

Beżqu fuqu, 

u ħadulu l-qasba minn idu 

u bdew jagħtuħ biħa fuq rasu.

Mbagħad, 

wara li għaddewh biż-żufjett, 

neżżgħulu l-mantar 

u xeddewlu ħwejġu. 

U ħaduh magħhom 

biex isallbuh.
Il-ħruxija li taf titnissel u tinħema 

fid-dlamijiet li hemm mistura fil-qalb tal-bniedem  

Tiżdied u tikber.

Ġesù mhux biss msawwat 

imma ukoll nkurunat b’xewk inigges.

L-istorja tal-bniedem 

hi mimlija b’din il-ħruxija, mibgħeda u gwerrer mdemma.

Anke illum 

aħna xhieda ta’ vjolenza li ma titwemminx:

Qtil, 

vjolenza fuq nisa u tfal, 

serq u qtil ta’ ostaġġi, 

użura, 

konflitti reliġjużi u etniċi, 

vjolenza fit-toroq tal-ibliet, 

tortura fiżika u mentali, 

ksur sfaċċat tad-drittijiet tal-bniedem.

Ġesù għadu ibati. 

Kull meta il-bniedem huwa imżebblaħ u mgħakkes,

Kull meta il-gustizzja fil-qrati tiġi mgħawwga u mibdula għall-interressi ta’ ftit,

Kull meta il-korruzzjoni taħkem u tmermer l-istutizzjonijiet demokratiċi,

Kull meta struturi politiċi u ekonomiċi ngusti jgħaffġu u jisfruttaw il-fqar,

Kull meta minoranzi etniċi jiġu meqruda,

Kull meta refuġjati u immigrant ma jiġux milqugħa anzi maħqura, sfruttati u mwarrba.
Ġesù għadu jbati. 

Ġesù għadu jigi mneżża minn ħwejjġu 

Kull fejn il-bniedem jitlef id-dinjità tiegħu:

fuq l-isċreens tat-television, iċ-ċinema u n-networks soċjali,

kull meta nisa jkunu umiljati u mġelgħa ibiegħu ġisimhom,

kull meta t-tfal fl-irqajja foqra fl-ibliet tagħna jkollhom imorru jiġbru u jfittxu fiż-żibel għall-għajxien tagħhom.

U min hu ħati għall-dan kollu?

L-aħwa,

Ejjew ma nippuntaw subajna lejn ħadd 

u ma nwaħħlu f’ħadd.

Għax kull darba li l-bniedem jitlef id-dinjità tiegħu.

aħna wkoll għandna s-seħem u r-responsabilta tagħna x’inġorru. 

Missierna….

Is-seba’ stazzjon :  Wara li Ġesù kien imżebblaħ, jeħduħ biex jiġi msallab

[image: image7.emf]Nadurawak O Ġesù u nberkuk, 

Għax b’salibek u l-mewt tiegħek, Inti fdejtna.
Qari minn Mattew (27: 31)

Mbagħad, 

wara li għaddewh biż-żufjett, 

neżżgħulu l-mantar 

u xeddewlu ħwejġu. 

U ħaduh magħhom biex isallbuħ.

Pawlu fl-ittra lil Fillippin

jiddiskrevi lil Ġesù bħala dak

li fl-isem tiegħu 

– fis-sema, fl-art u f'qiegħ l-art – 

il-ħlejjaq kollha jinżlu għarrkubbtejhom.

Dan l-istess Ġesù 

sar oġġett taż-żuffjett.

U meta naraw

il-ħruxija u keffrija tista’ toħroġ
mill-qalb tal-bniedem,

nitħawwdu u nistagħġbu.

Qed ngħixu f’soċjetà
Fejn hemm riskju serju 

li kollox jitlef is-sens u l-valur aħħari tiegħu.

Bil-ħsieb, kliem u għemejjel tagħna

spiss qed inżebbilħu l-valur tal-ħajja.

Inwaqqgħu għaż-żufjett 

il-postijiet meqjusa sagri minn missierijietna, 

l-attivitajiet reliġjużi bis-simboliżmu u ċerimonji li fihom.

Aktar ma jgħaddi z-zmien

aktar il-ħajja soċjali tagħna 

qed ssir profana u sekularizzata.

Is-sagru qed jiġi ftit ftit imwarrab u minsi.

Il-ħajja spiritwali ftit ftit qed tnin u tmut.

U għalhekk kwistjonijiet 

l-aktar importanti qegħdin jiġu mwarrba

U dak li hu banali glorifikat u mogħlli ‘l fuq.

Valuri u normi,

li kienu jgħaqqdu u jmexxu is-soċjetà tagħna

u jservu bħala linja ta’ gwida biex 

il-bniedem jgħix il-ħajja fis-sens veru tagħħa 

qed jigi mormijin u mkassbra u mirfusa.

Kristu għadu jiġi mżebblaħ.

Iva, Mulej Ġesù
Anke illum ukoll 

int għadek tkun mżebblaħ u umiljat.

Kull darba li l-aktar ħwejjeg għeżież u sagri tal-fidi

Huma mwaqqa’

għaż-żuffjett u għaċ-ċajt

int, Mulej, għadek tkun mżebblaħ u umiljat.

Kull darba li ninsew kull sens ta’ dak li hu leċitu u morali 

Għax hekk jaqbel lilna

Int Mulej għadek tkun mżebblaħ u umiljat.

Kull meta niċħdu kull sentiment spiritwali u religjuż 

Int Mulej għadek tkun mżebblaħ u umiljat.

Kull meta inqisu dawn l-ideat bħala antikwati, skaduti, tal-bieraħ
Int, Mulej għadek jkun mżebblaħ u umiljat.

Missierna….
It-tmien stazzjon:  Xmun minn Ċirene jgħin lil Ġesù jġorr is-salib

[image: image8.emf]Nadurawak O Ġesù u nberkuk, 

Għax b’salibek u l-mewt tiegħek, Inti fdejtna.
Qari minn Luqa (23:26)
Huma u sejrin bih, 

qabdu wieħed, 

jismu Xmun, minn Ċireni, 

li kien ġej lura mir-raba', 

u għabbewh bis-salib 

biex iġorru wara Ġesù.

Fi Xmun minn  Ċirene


għandna eżempju ħaj tad-dixxiplu fidil

li jerfa u jieħu fuqu l-piż tas-salib 

u jimxi wara Ġesù.

Bħal Xmun f’kull rokna tad-dinja

ħawn miljuni ta’ nsara

li fir-rutina tal-ħajja sempliċi u moħbija ta’ kuljum,

qed iħaddnu s-salib. 

Fis-skiet u s-silenzju.

Għax iħaddnu it-tgħallim tal-Imgħallem

iħaddnu s-salib.

Irġiel u nisa bħal dawn qed jiżdiedu 

f’pajjiżi bħal Afrika u l Asja u artijiet imbiegħda.

U f’nofshom qed titkattar is-sejħa li timxi wara l-imgħallem. 

Xmun iffakkarna fil-ħafna kommunitajiet zgħar

li hawn mferrxa fid-dinja li huma impenjati bis-sħiħ
biex ikattru il-ġid komuni tal-umanità
fid-dawl tal-Vanġelu.

Fi Xmun nerġgħu niskopru 

kemm il-ħajja sempliċi u ordinarja ta’ kuljum hi qaddisa

u kemm hemm kobor fiċ-ċokon.

Għax anke fl-aktar realtà ċkejkna 

hemm qdusija

u kemm f’dak li jidħer ordinarju 

hemm l-istraordinarju. 

Missierna….

Id-disa’ stazzjon:  Ġesù jiltaqa’ man-nisa ta’ Ġerusalemm

[image: image9.emf]Nadurawk O Ġesù u nberkuk, 
Għax b’salibek u l-mewt tiegħek, Inti fdejtna.
Qari minn Luqa (23:27) 

Kotra kbira ta' nies kienet miexja warajh; 

fosthom kien hemm xi nisa 

li bdew iħabbtu fuq sidirhom 

u jibkuh.

Imma Ġesù dar lejhom 

u qalilhom: 

"Nisa ta' Ġerusalemm, 

mhux lili ibku, 

iżda ibku lilkom infuskom u lil uliedkom.”

Quddiem dawn in-nisa jibku,

Ġesù jinsa lilu nnifsu.

Jinsa t-tbatija li qed iġarrab,

U jħares lejn it-traġedja 

li ser taqa fuq dawn n-nisa u t-tfal tagħhom.

Id-destin ta kull soċjetà marbut ma nisa.

In-nisa li huma parti essenzjali minnha.

Fejn in-nisa huma mwarrba u minsija

u fejn il-rwol tagħhom huwa imċekken u mkasbar,

Dawn is-soċjetajiet qatt ma jirnexxilhom joħorġu 

u jikbru u jgħollew il-fuq

biex jilħqu il-potenzjal veru tagħhom.

Fl-istess mod, meta soċjeta taħrab u titraskura 

r-responsabilta lejn il-ġenerazzjoni li tkun tielgħa

tkun qed thedded u tipperikola l-istess ġejjien u futur tagħha.

Sfortunatament  … għadna ngħixu f’dinja 

fejn id-drittijiet tan-nisa għadhom jkunu mżebbilħa.

Kristu għadu jibki x-xorti tagħhom.

Ngħixu f’soċjetà li mhux qed taħseb fil-ġenerazzjonijiet li ġejjin warajna.

Qed nisfruttaw bla rażan ir-risorsi naturali tad-dinja,

Qed naraw il-qerda tal-ambjent,

l-oppressjoni tal-mara,

l-abbandun tal-valur tal-familja,

in-nuqqas ta’ rispett lejn normi etiċi,

l-abbandun tat-tradizzjonijiet religjuzi.

Iva … Ġesù għadu qed jgħid lilna:

mhux lili ibku, 

iżda ibku lilkom infuskom u lil uliedkom.”

Missierna….

L-għaxar stazzjon: Ġesù msallab

[image: image10.emf]Nadurawak O Ġesù u nberkuk, 

Għax b’salibek u l-mewt tiegħek, Inti fdejtna.
Qari minn Luqa (23:33-37) u minn Mattew (27:46)

Meta waslu fil-post jgħidulu l-Qorriegħa, 

sallbuhom hemm, 

lilu u lill-ħatja, 

wieħed fuq il-lemin tiegħu u l-ieħor fuq ix-xellug.

U Ġesù qal: 

"Missier, aħfrilhom, 

għax ma jafux x'inhuma jagħmlu." 

Mbagħad tellgħu x-xorti u qassmu ħwejġu bejniethom.

Il-poplu waqaf hemm, 

iħares, 

waqt li l-kapijiet bdew jiddieħku b'Ġesù u jgħidu: 

"Salva lil oħrajn; 

ħa jsalva lilu nnifsu jekk dan hu l-Messija, 

il-Maħtur ta' Alla!"

Is-suldati wkoll bdew jgħadduħ biż-żmien; 

u resqu lejh, newwlulu nbid qares

u qalulu: 

"Jekk inti s-sultan tal-Lhud salva lilek innifsek!"

U madwar id-disa' siegħa 

Ġesù għajjat 

b'leħen qawwi u qal: 

"Eli, Eli, lema sabaqtani?" 

Jiġifieri, 'Alla tiegħi, Alla tiegħi, għaliex tlaqtni?'
It-tbatija ta’ Ġesù tilħaq il-quċċata tagħha.

Kien ġie umiljat minn Pilatu. 

Kien imsawwat, immassakrat u mkasbar mis-suldati Rumani,

Kollox bata u issaporta

fil- kwiet u l-ħemda
mingħajr ma lissen ebda kelma.

Sa anke fuq is-salib 

deher li 

ma kienx inqanqal u mħawwad bl-insulti 

li kienu indirizzati lejh.

Ma kellux kliem ta’ tnehid 

jew xewqa li jiddefendi ruhu.

Imma f’daqqa waħda 

wasal mument fejn deher 

li ħassu minsi u dgħajjef.

It-tbatija u l-għejja tal-mewt li riesqa

dehru li qed jirbħu fuq l-ispirtu tiegħu.

U ħassu waħdu 

– tant waħdu 

li ħass 

li anke il-Missier maħbub tiegħu 

kien telqu u nsieh.

L-istorja turina li 

anke l-aktar bniedem b’saħħtu u mimli kuraġġ
jista’ jinżel fl-abiss tad-disperazzjoni 

u d-dlamijiet tal-qtiegħ il-qalb.

Id-disperazzjoni, 

rr-rabja u l-morr tal-ħajja 

jgħaffġu u jkissru 

il-bniedem taħt il-piż tagħhom.

Mard, 

aħbarijiet koroħ, 

disgrazzji, 

maltrattementi;
kollha jingħaqdu f’ħaġa waħda.

Forsi dan ġieli garribniħ aħna ukoll.

U hawn ,

Meta mmissu il-qiegħ, 

li għandna bżonn niftakru 

li Kristu qatt ma nsiena

qatt ma ħalliena

li qatt ma konna waħedna.

U bħalma hu dar fuq il-Missier 

b’għajta li ħarget mill-fond ta’ qalbu,
anke l-għajta tagħna għall-għajnuna

għanda tkun għajta għall-Missier:

Missier

Li kull darba li nsejjħu Ismu.

insibuh magħna 

Anke fil-miżerja tagħna,
Missierna….

Il-ħdax-il istazzjon: Ġesù iwiegħed li ħalliel it-tajjeb is-saltna 

[image: image11.emf]Nadurawak O Ġesù u nberkuk, 

Għax b’salibek u l-mewt tiegħek , Inti fdejtna.
Qari minn Luqa (23: 39-43)
Wieħed mill-ħatjin li kienu msallbin miegħu 

beda jgħajjru u jgħidlu: 

"Int m'intix il-Messija? 

Salva lilek innifsek u lilna."

Imma qabeż l-ieħor, ċanfru u qallu: 

"Anqas minn Alla int ma tibża' , 

int li qiegħed taħt l-istess kundanna?

Tagħna hija ġusta, tassew, 

għax qegħdin nieħdu li ħaqqna ta' kull ma għamilna; 

imma dan ma għamel xejn ħażin."

Mbagħad qal: 

"Ġesù, 

ftakar fija 

meta tidħol fis-Saltna tiegħek."

U Ġesù wieġbu: 

"Tassew ngħidlek, 

illum tkun fil-Ġenna miegħi."

Mhuxiex il-kliem sabiħ u mżejjen 

imma fieragħ li jqanqal u jbiddel il-qalb.

Hija il-ħarsa ta’ mħabba lejn Pietru,

il-paċi tal-qalb avolja waqt it-tbatija 

mingħajr mibegħda 

u bħal fil-kas tal-ħalliel it-tajjeb

li tmiss il-ġewwieni tal-bniedem.

Hawn huwa il-miraklu:

meta 

bħal ma ġara fil-ħajja ta’ Pietru u l-ħalliel t-tajjeb

Alla jiftħilna għajnejna 

u imissillna qalbna

U ngħarfu lilu u l-id moħbija tiegħu.

U nċedu u nintelqu fl-imħabba tiegħu.

Li tagħzel lil Kristu jibqa’ dejjem misteru, kważi dilemma.

Għalfejn għandna nagħżlu lil Kristu, 

meta nafu li din l-għazla 

ser tfisser li rridu inħallsu prezz ogħli?

Meta din l-għażla favur Kristu

Ser tfisser li 

ta’ kuljum 

irrid immutu ftit aktar għalina nfusna

u ninfetħu aktar għall-oħrajn.

Fl-istess ħin dawk li jħaddnu lil Kristu u t-tagħlim tiegħu
Qed jiżdiedu 

speċjalment fil-postijiet 

fejn hemm diffikultajiet u problemi ta’ fidi.

Iva din id-dilemma

m’hemmx tweġiba 

imma dan hu li qed iseħħ fi żmienna.

Meta xi ħadd li jkun warrab il-fidi,

jerga’ jiltaqa’ mal-Wiċċ veru ta’ Kristu

jibqa mbellaħ u mifxul

U bħal Tumas, iċċeddi:

“Sinjur tiegħi u Alla tiegħi”. 

Hija grazzja u privileġġ 

li tagħrraf il-wiċċ ta’ Kristu lil oħrajn

Imma huwa ferħ akbar li tagħrfu u li tkompli tagħrfu.

J’Alla t-talba tas-Salmista f’Salm 27

Tkun tagħna ukoll:

" jien wiċċek infittex, Mulej.

La taħbix wiċċek minni.”

Missierna…

It-tnax-il istazzjon: Marija u d-dixxiplu li kien iħobb ħdejn is-salib
[image: image12.emf]Nadurawak O Ġesù u nberkuk, 

Għax b’salibek u l-mewt tiegħek, Inti fdejtna.
Qari minn Gwanni (19: 25-27)
Kien hemm wieqfa ħdejn is-salib ta' Ġesù 

ommu, 

oħt ommu, Marija ta' Kleofa, 

u Marija ta' Magdala.

Mela 

kif Ġesù lemaħ lil ommu u lid-dixxiplu li kien iħobb wieqaf ħdejħa, 

qal lil ommu: 

"Mara, hawn hu ibnek."

Mbagħad qal lid-dixxiplu: 

"Hawn hi ommok." 

U minn dak il-hin id-dixxiplu ħadha għandu.

Fis-sofferenza nitniehdu u nixxenqu għas-soliderjetà.

Marija

l-omm,

turina kif ngħixu l-imħabba, 

is-sosten u s-solidarjetà fi ħdan il-familja fit-tiġrib.

U Ġwanni jgħallimna xjiġifieri 

tkun fidil u tibqa leali 

għall-ħbiberija fi ħdan il-komunità.
L-għaqda fil-familja,

fil-ħbiberiji,

fil-komunitajiet

huma essenzjali 

biex il-bniedem jikber fl-umanità tiegħu.

F’soċjeta fejn in-nies saru biss numru, 

l-umanità tal-bniedem qed tidgħajjef u titmermer.

Marija ma nżommx b’qalbha: 

ma tlissen l-ebda kelma. 

Marija issir eżempju ħaj 

ta’ maħfra fil-fidi u t-tama.

Marija,

wieqfa ħdejn is-salib,

tħares lil hinn mill-preżent

Tmexxina lejn il-futur.

Marija turina li mhux il-vjolenza

imma hija biss il-maħfra 

li tqanqal tama għall-futur isbaħ u aħjar.

Hemm weġgħat u tbatija

fl-istorja tal-umanità
wara snin u anke sekli sħaħ
baqgħu mingħajr minsija

fil-memorja tal-bniedem

u li jqanqlu rabja u vjolenza.

Jekk ma nkunux kapaċi 

nbiddlu ir-rabja tagħna lkoll 

fl-imħabba li toħroġ mill-maħfra, 

sejrin nintilfu lkoll.

Huwa biss meta il-fejqan jiġi mill-maħfra

li nistgħu nixelgħu xema 

li d-dawl tagħha 

jxandar futur possibli 

għall-ġid komuni tal-bniedem.

Missierna….
It-tlettax-il stazzjon:  Ġesù jmut fuq is-salib

[image: image13.emf]Nadurawak O Ġesù u nberkuk, 

Għax b’salibek u l-mewt tiegħek, Inti fdejtna.
Mill-evanġelju ta’ Luqa (23:46)

Mbagħad Ġesù 

għajjat għajta kbira u qal: 

"Missier, f'idejk jien nerhi ruhi." 

U kif qal hekk, ħarġet ruhu.

Ġesù jintelaq f’idejn il-Missier

u jrodd lura l-Ispirtu tiegħu 

Fil-paċi u l-serenità tal-qalb.

Dak li dawk li riedu jeqirduħ 

minn wiċċ id-dinja

Ħasbu li dan kien ser ikun 

il-mument tat-telfa għall-Ġesù. 

Imma flok mument ta’ telfa

dan kien il-mument ta’ rebħa.

Meta Profeta jmut għall-kawża 

li jkun issielet għaliha b’kull nifs ta’ ħajtu,

jagħti prova ħajja ta’ dak li jkun priedka bil-kliem.

U il-mewt ta’ Kristu 

tmur lil hinn minn dan.

Iġġib il-ħelsin veru.

Kif kiteb Pawlu lil Efesin:

Fiħ aħna għandna l-fidwa bid-demm tiegħu, 

il-maħfra tad-dnubiet.

U hawn tibda il-mixja spiritwali tiegħi.

Kristu jiġbidni lejh aktar mill-qrib

Sakemm sa fl-aħħar inkun tiegħu kollni kemm jien.

“Bħalma għażżiela tixxennaq għan-nixxigħat ta' l-ilma, 

hekk tixxennaq ruħi għalik, o Alla.

Ruħi għatxana għal Alla, 

għal Alla l-ħaj; 

meta niġi u nara wiċċ Alla?

Missierna….

L-erbatax-il stazzjon: Ġesù jitniżżel mis-salib u jindifen f’qabar

[image: image14.emf]Nadurawak O Ġesù u nberkuk, 

Għax b’salibek u l-mewt tiegħek,Inti fdejtna.
Qari minn Ġwanni (19: 39-42) u Marku (15:46)
Nikodemu,  dak li qabel kien mar għand Ġesù billejl, 

ġieb miegħu taħlita ta' morr u sabbara, 

tiżen xi mitt libbra.

Ġużeppi minn Arimatija u Nikodemu 

ħadu l-ġisem ta' Ġesù 

u kebbewħ bil-faxex ta' l-għażel bil-fwejjaħ, 

kif soltu jagħmlu l-Lhud qabel id-difna.

Fejn kienu sallbu lil Ġesù kien hemm ġnien, 

u f'dan il-ġnien kien hemm qabar ġdid 

li fih kienu għadhom ma difnu lil ħadd.

Qiegħdu il Ġesù f'qabar imħaffer fil-blat; 

mbagħad gerbu ġebla fid-daħla tal-qabar.

Kull traġedja taħsadna … ġġielna naħsbu.

Tsunami jfakkarna 

li hemm bzonn nieħdu l-ħajja bis-serjetà
u ngħixu l-mument fil-milja kollu tiegħu.

Hiroshima, Nagasaki, Ċernobyl, Aushwitz 

Jibqu’ postijiet ta’ pellegrinaġġ.

Meta l-mewt tolqotna mill-viċin, 

nibdew inħarsu lejn il-ħajja minn għajnejn oħra.

Ninħelsu mill-illużżjonijiet 

u nibdew niskopru realtà gdida u aktar profonda.

Talba mill-Indja tgħid:

Mexxini mill-illużżjoni għall-verità,

mid-dlam għad-dawl,

mill-mewt għall-ħajja.

Wara li Ġesù ħalla din id-dinja,

l-Insara bdew iħarsu lura

u bdew jintebħu u jifhmu ftit aktar ħajtu u kliemu.

Wasslu il-messaġġ tiegħu fi truf tad-dinja.

Dan il-messaġġ li ir-realtà vera hi Ġesù Kristu,
u liid-destin aħħari tagħna hu li nkunu miegħu.

Ejjew nitolbu bil-kliem ta’ Pawlu lill-Korintin 

Aħna nxandru 'l Kristu msallab, 

skandlu;

iżda għal dawk li huma msejjħin,
Kristu huwa l-qawwa ta' Alla u l-għerf ta' Alla.

Missierna….  
Appendiċi

Ġesù jqum mill-imwiet

Meditazzjoni ta’ Carlo Carretto

Mehuda mill-ktieb «Beata te che hai creduto »

Addata għall-malti mit-tabib Dr Andrew Baldacchino
Inħabbru l-mewt tiegħek Mulej,

Inxandru bil-ferħ il-qawmien tiegħek

Nistennewk sa ma tiġi fil-glorja.

Qari minn Ġwanni (20 :21-29)

Kien l-ewwel jum tal-ġimgħa, 

fil-għodu kmieni 

kif kien għadu d-dlam, 

u Marija ta' Magdala ġiet ħdejn il-qabar 

u rat il-blata mneħħija mill-qabar.

Marija baqgħet 'il barra mill-qabar, tibki. 

Kif kienet qiegħda tibki, 

daret lura 

u rat lil Ġesù wieqaf, 

iżda ma ntebħitx li kien Ġesù.

Ġesù qalilha: 

"Mara, għalfejn qiegħda tibki? 

Lil min qiegħda tfittex?" 

Hi ħasbet li kien il-ġardinar, 

u qaltlu: 

"Sinjur, 

jekk ħadtu int minn hawn, 

għidli fejn qegħedtu, 

u jiena nġibu lura."

Ġesù sejjħilha: "Marjam!" 

Hi daret u qaltlu bil-Lhudi: 

'Rabbuni!' jiġifieri Mgħallem.

Marija ta' Magdala marret għand id-dixxipli 

u tathom l-aħbar: "Rajt lill-Mulej".

Dak in-nhar fil-għaxija, 

fl-ewwel jum tal-ġimgħa, 

meta d-dixxipli kienu flimkien 

imbeżżgħa mil-Lhud, 

bil-bibien magħluqa, 

ġie Ġesù u qagħad f'nofshom; 

u qalilhom: 

"Is-sliem għalikom!"

Kif qal ħekk, 

uriehom idejħ u ġenbu. 

Id-dixxipli ferħu meta raw lill-Mulej.

Tumas, wieħed mit-Tnax, 

jgħidulu t-Tewmi, 

ma kienx magħhom meta ġie Ġesù.

Għalħekk id-dixxipli l-oħra qalulu: 

"Rajna l-Mulej." 

Iżda hu qalilhom: 

"Jekk ma narax f'idejh il-marka ta' l-imsiemer 

u ma nqigħedx sebgħi 

fuq il-marka ta' l-imsiemer u idi fuq ġenbu, 

jien ma nemminx."

Tmint ijiem wara, 

id-dixxipli reġgħu kienu ġewwa, 

u Tumas magħhom. 

Il-bibien kienu magħluqa, 

imma Ġesù daħal, 

qagħad f'nofshom, 

u qalilhom: 

"Is-sliem għalikom !"

Mbagħad qal lil Tumas: 

"Ġib sebgħek ħawn 

u ara jdejja, 

u ressaq idek 

u qegħedha fuq ġenbi; 

tkunx bniedem bla fidi, iżda emmen."

Wieġeb Tumas u qallu: 

"Mulej tiegħi u Alla tiegħi!"

Qallu Ġesù: 

"Emmint għax rajtni! 

Ħenjin dawk li ma rawx u emmnu."
Marija,

Omm Kristu rebbieħ fuq il-mewt.

l-ebda vanġelu ma semma xejn fuqek,

meta jirrakontaw l-ġrajja tal-qawmien mill-imwiet ta’ Ibnek.

Ma jgħidu xejn dwarek.

U int kont l-aktar waħda qrib ta’ ibnek.

Għax int kont ommu.

Marija, dan is-skiet tal-vanġelu jġegħelni naħseb.

Forsi għalik ried jgħid Ibnek Ġesù 

meta qal lil Tumas: 

“Ħenjin dawk li ma rawx u emmnu.”

U jerġa’ jiġi f’moħhi il-kliem tat-tifħir t’Eliżabetta 

sa mill-bidu kien l-akbar tifħir li seta’ jsirlek:

“Ħienja int li emmint li se jseħħ kull ma bagħat jgħidlek il-Mulej.”

Int ma kienx jeħtieġlek tara biex temmen.

Int emmint f’Ibnek li qam mill-imwiet

U dan kien biżżejjed għalik.

Temmen fil-qawmien ta’ Ibnek Ġesù jfisser temmen bla ma tara.

Marija, jien ukoll nixtieq nemmen bla ma nara:

Bħalek.

Ma rridx inħoss iżjed il-ħtiega li nara:

Jew aħjar,

mhux ser nitlob iżjed li nara.

Għinni  fin-nuqqas ta’ fidi tiegħi,

ħalli fl-Ispirtu, intenni:

“Nemmen fil-qawmien

fil-qawmien ta’ Ibnek mill-imwiet”.

Marija, għinni ħalli nemmen.

Għinni nifħem xi jfisser temmen fil-Qawmien ta’ Ibnek. 

Ibni 

Binti, 

Se ngħidlek u la tinsiehx.

Meta madwarek

it-tempesta tkaxxar dak kollu li ħdimt u stinkajt għalih
Meta it-terremoti jċaqilqu dak kollu li emmint fih
u n-nar jaħraq u jeqred kull ħolma jew xewqa li kien hemm f’qalbek,
għid lilek innifsek:

Nemmen

Nemmen li hemm il-bnazzi wara t-tempesta

u li l-art għad terġa’ tissoda,
u li jien ser nerġa’ insib il-kuraġġ u l-ħeġġa li nibni d-dar tiegħi mill-ġdid.

Meta tħoss id-dnub joħonqok u jifgag bil-mod il-mod

U tħoss nifsek maqtugħ 

U kull fejn tħares tara biss mewt:

Ibni, Binti,

Għid lilek innifsek:

Kristu qam mill-imwiet

u jien għad inqum mid-dlam tad-dnub”.

Meta tħoss l-arloġġ tax-xjuħija ittektek bla ma jieqaf 

jew il-mard jisraqlek il-ħajja bil-mod il-mod,

għid lilek innifsek:

“Kristu qam mill-imwiet

u għamel smewwiet ġodda u art ġdida.”

Meta tilmaħ lil ibnek jew bintek

jitilqu mill-kenn tad-dar

u jfittxu l-avventura f’artijiet imbegħda

u tħossok fallut fil-ħolma tiegħek 

ta’ missier jew ta’ omm,

għid lilek innifsek:

“Ibni, Binti

ma jaħarbux mill-imħabba  t’Alla

u għad xi darba jerġgħu lura.” 

Meta tilmaħ l-imħabba tintefa’ madwarek

u tara l-bnedmin qishom imġienen u fis-sakra fid-dlamijiet tagħhom,

Għid lilek innifsek:

“Iva

għad imissu il-qiegħ
iżda għad jerġgħu lura

għax l-imħabba tal-Missier 

hi aqwa mill-mewt u d-dlamijiet”.

Meta fil-kaos tad-dinja

Alla jidher li safa’ megħlub,

u f’moħħok u qalbek

tħoss il-konfużżjoni u t-taħwid tad-diżordni

tal-vjolenza,

tat-terrur,

tal-gwerrer

għid lilek innifsek:

“Ġesù miet u qam 

proprju biex isalva

U s-salvazzjoni tiegħu diġà tinsab preżenti fostna.”

Dan ifisser li temmen fil-Qawmien.

Li temmen fi Kristu Rxoxt

jfisser li tibqa’ temmen li

fl-abissi tad-dlamijiet 

hemm id-dawl.

Li tgħix l-Qawmien tal-Mulej ifisser,
li Madre Teresa ta’ Kalkutta terfa’ u tagħti ħajjietha għall-ifqar fost il-fqar.
U għalija 

li nagħti ħajti għall-minsi u l-batut.

Li tgħix l-Qawmien tal-Mulej ifisser 

li Martin Luther King li lest jisfida l-mewt għall-gustizzja

U għalija li ma nibzax 

nisfida l-mewt minħabba ħuti.

Li tgħix l-Qawmien tal-Mulej ifisser

li Abbe Schultz

il-Pirjol ta’ Taize

li jiftaħ il-kunvent tiegħu għat-tama 

U għalija li niftaħ qalbi għat-tama.

Kull min iħalli art twelidu hu att ta’ fidi fil-Qawmien.

Kull lebrużarju li jinfetaħ hu att ta’ fidi fil-Qawmien.

Kull ftehim ta’ paċi hu att ta’ fidi fil-Qawmien.

Kull biċċa xogħol milqugħa hu att ta’ fidi fil-Qawmien

Meta naħfer lill-għadu tiegħek.

Meta nisma’ lill-imgewwaħ.

Meta naqbeż għad-dgħajjef
inkun qed nemmen fil-Qawmien.

Meta jkolli l-kuraġġ nidħol għall-relazzjoni dejjiema fiż-żwieġ
Meta naċċetta li tarbija titwieled

Meta nibni d-dar tiegħi
inkun qed nemmen fil-Qawmien.

Meta fil-għodu nqum bil-paċi f’qalbi

Meta nibqa’ nistagħġeb quddiem it-tlugħ tax-xemx

Meta mmur għax-xogħol bil-ferħ
inkun qed nemmen fil-Qawmien.

Meta nemmen fil-Qawmien

Ifisser inħaddan il-ħajja bil-fiduċja.

Ifisser li nafda lil ħija

Li nafda lil oħti

Ifisser li nirbaħ il-biża’ tal-weġgħa li hemm f’qalbi

U niftaħ il-bibien beraħ għall-ħuti l-bniedmin.

Li nemmen fil-Qawmien 

Ifisser li nemmen bis-sħiħ
li Alla hu Missieri,

Ġesù huwa ħija

U Marija

Ommi. 

